
	«ՀՀ քաղաքացիության մասին» օրենքում փոփոխություններ և լրացումներ կատարելու մասին» 2021 թվականի դեկտեմբերի 8-ին ՀՕ-393-Ն օրենքի 9-րդ հոդվածով նախատեսվում է «ՀՀ քաղաքացիության մասին» օրենքի (այսուհետ՝ Օրենք) 28-րդ հոդվածի 1-ին մասի 2-րդ կետում «ներկայացնելու կարգը» բառերը փոխարինել «ներկայացնելու, քննարկելու կարգը և ժամկետները» բառերով: Վերոնշյալ կարգավորումը, ըստ նույն օրենքի 11-րդ հոդվածի, ուժի մեջ է մտնում պաշտոնական հրապարակման օրվանից վեց ամիս հետո, այն է ՝ 2022 թվականի հունիսի 25-ին:
«Նորմատիվ իրավական ակտերի մասին» օրենքի 34-րդ հոդվածի 5-րդ մասի համաձայն՝
«Սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում»:
Վերոգրյալ իրավանորմի վերլուծությունից պարզ է դառնում, որ հրապարակված և ուժի մեջ չմտած փոփոխություններ կամ լրացումներ նախատեսող նորմատիվ իրավական ակտում կարող են փոփոխությունների և լրացումների մասով իրականացվել փոփոխություններ և լրացումներ:
	Ղեկավարվելով վերոգրյալ իրավանորմի դրույթներով և հաշվի առնելով այն հանգամանքը, որ «ՀՀ քաղաքացիության մասին» օրենքում փոփոխություններ և լրացումներ կատարելու մասին» 2021 թվականի դեկտեմբերի 8-ին ՀՕ-393-Ն օրենքի 9-րդ հոդվածով Օրենքի 28-րդ հոդվածի 1-ին մասի 2-րդ կետում կատարվում է լրացումներ, որը ուժի մեջ է մտնում 2022 թվականի հունիսի 25-ին, իսկ սույն նախագծով նախատեսվում է նոր խմբագրությամբ շարադրել Օրենքի 28-րդ հոդվածի 1-ին մասի 2-րդ կետը՝ անհրաժեշտ է Նախագծով առաջարկվող Օրենքի փոփոխությունները իրականացնել «ՀՀ քաղաքացիության մասին» օրենքում փոփոխություններ և լրացումներ կատարելու մասին» 2021 թվականի դեկտեմբերի 8-ին ՀՕ-393-Ն օրենքում, ինկորպորացիայի ընթացքում խնդիրներից խուսափելու նպատակով:
	Ընդունվել է




